Ymgysylltu â’ch rhanddeiliaid

Pwy rydych chi am ymgysylltu â nhw?

Pan fyddwn yn ystyried pwy all gymryd rhan mewn prosiect neu ymgynghoriad, efallai y byddwn yn gwneud dadansoddiad Rhanddeiliaid. Felly, yn gyntaf, gadewch i ni edrych ar beth yw rhanddeiliad.  

Diffiniadau

Rhanddeiliaid - Set o unigolion, grwpiau neu fudiadau sy'n effeithio ar fudiad, neu'n cael ei heffeithio ganddo. Gall rhanddeiliaid fod yn fewnol (e.e. staff) neu'n allanol (e.e. cyllidwyr, y gymuned leol). Mae rhai mudiadau'n trin yr amgylchedd ffisegol fel rhanddeiliad.
Partneriaeth - Dull gweithio lle mae mudiadau neu unigolion yn cytuno i weithio gyda'i gilydd i ddilyn nodau cyffredin. Gellir ei chyfansoddi'n ffurfiol. Lle mae'r tri sector - cyhoeddus, preifat a chymunedol - yn cael eu dwyn ynghyd i weithredu rhaglen. 
Pwy yw ein rhanddeiliaid?
Wrth geisio nodi rhanddeiliaid, dylid ystyried y canlynol: 

· A yw'r pwnc yn effeithio ar bobl benodol yn fwy na phobl eraill? 
· A yw darpar ddefnyddwyr y gwasanaeth yn y dyfodol yn debygol o fod â barn? 
· A yw’r materion yr ymgynghorir/ymgysylltir â nhw yn debygol o effeithio ar fusnesau lleol, cyrff allanol a mudiadau trydydd sector eraill? 
· A fyddai'ch staff yn ffynhonnell wybodaeth ddefnyddiol? 
· Ai grwpiau penodol o bobl a allai gael eu hadnabod gan nodwedd gyffredin (e.e. eu hoedran, eu hanabledd, eu nam neu eu cyflwr iechyd, eu rhywedd neu eu hethnigrwydd) yw'r ffynhonnell wybodaeth orau i helpu gyda'r pwnc? 

Dadansoddiad o randdeiliaid
Mae cynnal dadansoddiad o randdeiliaid yn ffordd o weithio allan faint o fuddiant a faint o ddylanwad neu bŵer sydd gan bobl o ran y prosiect neu'r gwasanaeth. 

Dylanwad yw'r pŵer sydd gan randdeiliad mewn gwirionedd i hwyluso neu rwystro cyflawni amcanion gweithgaredd. 
Pwysigrwydd yw'r flaenoriaeth rydych chi am ei rhoi i ddiwallu anghenion a buddiannau pob rhanddeiliad.

Gadewch i ni edrych yn fanylach ar y pedwar parth: 
Cadw’n fodlon – yn dangos rhanddeiliaid sydd o bwys mawr i'r gweithgaredd, y gwasanaeth neu'r prosiect ond sydd â dylanwad isel. Maen nhw angen mentrau os yw eu lleisiau i gael eu clywed, gan gynyddu eu dylanwad a gwarchod eu buddiannau. 
Rheoli’n agos – yn dangos rhanddeiliaid sydd o bwys mawr i'r gwasanaeth neu'r prosiect sydd hefyd â dylanwad sylweddol dros ei lwyddiant. Bydd angen i reolwyr prosiect ddatblygu perthnasoedd gwaith da gyda'r rhanddeiliaid hyn i sicrhau bod clymblaid o gefnogaeth i'r gweithgaredd. 
Monitro – yn dangos rhanddeiliaid sydd â blaenoriaeth isel ond a allai fod angen peth monitro. Maen nhw’n annhebygol o fod yn ganolbwynt i'r gwasanaeth neu'r prosiect.
Cadw’n wybodus – yn dangos rhanddeiliaid sydd â dylanwad uchel, a all effeithio ar ganlyniad y prosiect, ond nad eu buddiannau yw targed y prosiect. Mae’n bosib y gall y rhanddeiliaid hyn rwystro'r gweithgaredd ac felly gellid eu hystyried yn rhanddeiliaid negyddol. Byddan nhw’n rhan o asesiad risg y prosiect ac mae angen eu rheoli'n ofalus.
Defnyddir Dadansoddiad o Randdeiliaid wrth ddylunio a rheoli prosiectau i nodi:
· Buddiannau'r holl randdeiliaid a allai effeithio ar brosiect neu allai gael eu heffeithio ganddo
· Gwrthdaro a risgiau posib a allai beryglu prosiect
· Cyfleoedd a pherthnasoedd i’w datblygu wrth weithredu'r prosiect i helpu i'w wneud yn llwyddiant
· Y grwpiau y dylid eu hannog i gymryd rhan mewn gwahanol gamau o gylch y prosiect
· Ffyrdd o wella'r prosiect, cynyddu mynediad a chael gwared ar unrhyw effeithiau negyddol ar bobl sy'n agored i niwed a grwpiau difreintiedig.

